
KA ACTERIK KE IRAKONAKANIWITCIK 
KA KI MACIHAKANIWITCIK      KANATA

AKA KITCI TIPATCITCIKATEK TIPASKONIKEWIKAMIKOK
Kekwan nihe aka kitci tipatcimonaniwok?
Nihe aka kitci tipatcimotcikatek niki tipaskonikewinik 
ka pakitinakik aka kitci orowiparik kekwan tekaci 
nama awik kata ki tipatcimo ( peikon kaie neta ka ici 
pamitcicahikatek kekwan) kaskina kekwan kitci otci 
kiskeritakositc awik aniki ka ki macihakaniwitcik kekotc 
ka ki wapaketcik kekwariw e totcikaterik patahamowinik 
kekotc nte tipaskonikewinik e otciparinik. Micta mitceno 
irakonikewina nte e otcipariki tipaskonikewinik patam ke 
nosanetakaniwoki.

Aniki aka ka pakitinikateki kitci tipatcimonaniwoki 
witcihikowok aniki ka ki macihakaniwitcik kekotc ka 
ki wapaketcik acitc aniki kotakahik ka witcihiwetcik 
tipaskonikewinik kekotc e motemakak aka kitci 
takickakotcik ke ici orowiparik tipatcimowiniw. Atita 
ko e isparik nihe aka e pakitinikatek tipaskonikewinik 
kitci tipatcitciketek tekaci ni aka kitci kiskeritakositcik 
aniki ka ki arakaniwitcik kaie wirawaw kitci apitcik 
e tipaskonikaniwok. Matci ni kaie ke ki isparik 
nihe aka kitci tipatcimonaniwok aniki otci ka kice 
patahakik ka macihiwetcik ka wi nipahiwetcik acitc 
kitci miro nakataweritciketcik ka ki arakaniwitcik 
nakatawerimiwewinik. 

Nihe tca irikik e actakaniwok aka kitci tipatcimonaniwok 
matci papitoc kata icinakon tan kotc ke ispatcikatek. 
Atita pimotemakan tan irikik e ki actaniwook takono tca 
e ki itactakaniwok tan apitc wiec asko ke pimotemakak. 

Kekwan wetci totcikateki aka kitci tipatcimonaniwok :

•	 Kitci wikosimakaniwitcik aniki ka ki mitci 
totowakaniwitcik kitci mamicitatakik aka tca 
kitci kiskeritakositcik aniki ka ki witakik e ki 
matcitotowakaniwitcik

•	 Kitci miro karakaniwitcik ka witcihiwetc e 
tipakonikaniwonik

•	 Kitci karakaniwitc ka ki mitci totowakaniwitc kekotc 
ka ki wapaketcik

•	 Aka kitci witcikatek tan e icinikasotc ka ki patahak 
osam e ockatisitc

•	 Kitci kakisimakaniwitcik ka ki okohakaniwitcik acitc 
ka ki wapaketcik aka koctatcitcik kitci atisoketcik

•	 Mia kitci icinakok arimitakosiwin
•	 Kitci nakataweritakositcik opimatisiwiniwak ka ki 

macihakaniwitcik kekotc ka ki wapaketcik mekwatc 
ka motatakik arimitakosiwiniw

Tan e isparik e ickwan pakitinikatek aka 
kitci tipatcimonaniwok ?
E ickwa motemakak nihe aka kitci tipatcimonaniwok 
tekaci nama kata ki kiskeritakon kekocic kitci ki nanto 
kiskeritcikatek kitci kiskeritakositc awik nama kaie kata 
masinahwakaniwiw e icinikasotc. Kecpin anihe e wi 
nantokiskeritakok tan e icinakasotc kekotc kotak kekwan 
mitowi : tante ka ki taci iciwepak tan e itakomatc ka ki 
macihakaniwiritci kekotc ka ki okohiwetc kekotc ka ki 
patahak ite e icinikasotc.

Nihe aka kitci kiskeritakok kekwan kaskina ni awik 
otci nihe pimotemakan peikon kaie aniki mekwatc ka 
katcictakaniwonik oticinikasowiniwaw tipaskonikewinik 
nte. Itemakan tca takon atita matci misawatc naha 
tekaci e katcictakaniwonik oticinikasowin aka kitci 
kiskeritakositc nama acteriw kitci wirakaniwitc 
masinahikanik kitci ki kiskeritakositc patahamowinik.

ACTERIW KITCI 
TIPATCIMOCTOWAKANIWITC

ACTERIW KITCI  
NAKATAWERITAKOSITC

ACTERIW KITCI  
WITCIHIWETC

ACTERIW KITCI 
NATOCKASOTC

ACTERIW KITC 
MAMICITATAK



E ici pimotemakak tca nihe e ickwa oreritakok aka kitci tipatcitcikatek kekwan
Nicino tca e ici pimotetakaniwok aka kitci tipatcitcikateki tan e wi ici nakatawerimatcik anihi ka nanakatcihatcik. 
Peikw nihe tcitakotc patam kecpin e nataweritakok kata cikimiwetakon patam minawatc nihe kotak nama soka kata 
actakaniwon patam tipaskonike iriniw kata oreritam kecpin kitci actakaniwonik aka kitci tipatcimonaniwok.

Aka kitci tipatcimonaniwok otcitakotc
Kitci motci nataweritcikatek patam kata cikimiwetakon. 

Nihi tca aka kitci tipatcimonaniwok actew kitci : 

•	 Aniki ka ki mitcitotowakaniwitcik
•	 Ka ki wapaketcik e mitci totakaniwonik aka moci 18 e tato piponesitc
•	 E ki macihakaniwitc aka moci 18 e tato piponesitc ( tan kotc nihe mitcitotakewin)

Kaskina anihi papeikw ka ki micti totowakaniwitc kekotc ka ki wapaketc acteriw kitci witamowakaniwitc anaha ka 
arimihiwetc kitci witamowatc anihi ka arimihatc kitci maninikaterik kekotc kitci meckotcitaritci.

KA ACTERIK KE IRAKONAKANIWITCIK KA KI MACIHAKANIWITCIK KANATA

Anihe tipaskonikewinik actaw matci awiriwa otci ka 
nakataweritakosiritici aka kitci tipatcimakaniwitc matci kitci 
takonik atita kitci witcikaterik. Mitowi nihe e ki actakaniwok 
aka kitci tipatcimonaniwok kitci miro kanaweritakositc 
naha ka mitci totowakaniiwtc nama nihe apatan :

•	 Naha aka ka acterik kitci tipatcimakaniwitc e tca 
witak kekwariw wir nte otci tan kotc e icinakonik kirike 
tca aka kotakeriw awiriw tipatcimate aka e acterik 
kitci tipatcimakaniwitc

•	 Niheriw e acteriw aka kitci tipatcimakaniwitc kecpin 
aric atisokwate awiriw ka nahi kiskeritamiritci kekotc 
mackiki iriniwa kekotc ka witcihiweritci kekotc 
tipaskonikewinik ka ici otamiroritci kekotc ka miro 
kiskerimatc awiriw ka tapwerimatc mitowi 
(okwimesa,kekotc owitcicana)

Ke ici motetakaniwok

Iciticahikatew 
masinahikan 
arimitakosi-
wikamikok.

Anaha tca tipaskonike 
iriniw kata nataweri-
tam aka kitci tipatci-
monaniwonik aniki 
otci ka ki macihakani-
witcik kekotc ka ki 
wapaketcik.

Naha tca ka arimihi-
wetc wipatcikan nte 
nataweritam anihi 
otci ka ki macihakani-
wiritci kekotc ka ki 
wapkeritci aka kitci 
tipatcimonaniwonik.

Kecpin tca e icinakonik aci nta itewok ka 
tipaskoniketcik aka kitci tipatcimonaniwok.

Kecpin tca aka nama tca itewok aniki 
tipaskonike iriniwok kitci nakahikaterik 
aka kitci tipatcimonaniwonik( kecpin 
kekocici kitciwe e isparik mitowi tekaci 
e wi karakaniwitc ka ki macihakaniwitc).

Kecpin tca e icinakok motemakan nihe 
aka kitci tipatcimonaniwok.

Kecpin aka e icinakok nihe tca ka naka-
hikatek matci kata ki maninikatew ( kecpin 
kekocic kitciwe e isparik mitowi tekaci e wi 
karakaniwitc ka ki macihakaniwitc).

Kecpin aniki ka ki 
macihakaniwitcik 
kekotc ka ki 
wapaketcik e 
taciketcik e 
arimitakosinani-
wok.

Kecpin AKA e 
taciketcik neta 
arimitakosiwika-
mikok aniki ka 
ki macihakani-
witcik kekotc ka 
ki wapaketcik.



Aka kitci tipatcitcikatek e ici nataweritak tipaskonike iriniw
Kaskina awik acteriw niheriw matci aka kitci tipatcimonaniwonik. Kecpin awik e nataweritak tepirak tipaskonike iriniw 
ke apitc matci kata ki actakaniwok kecpin e nataweritakok tipaskonikewinik. 

Nihi tca aka kitci tipatcimonaniwok actew kitci : 

•	 Aka motci 18 e tato piponesitc ka macihakaniwitc 
•	 Ka ki macihakaniwitc ke kekotc ka ki wapaketc aka e nataweritakik niheriw aka kitci tipatcimonaniwonik
•	 Nte e ici motetcik tipaskonikewinik mitowi (ka witcihiwetcik e tipaskonikaniwok ka tipaskoniketcik ka 

arimitakosihwetcik) kecpin icinakonokwe

Kaskina anihi papeikw ka ki micti totowakaniwitc kekotc ka ki wapaketc acteriw kitci witamowakaniwitc anaha ka 
arimihiwetc kitci witamowatc anihi ka arimihatc kitci maninikaterik kekotc kitci meckotcitaritci.

AKA KITCI TIPATCITCIKATEK

Ke ici motetakaniwok

Matci kata 
arimitakosin
aniwon.

Aniki ka 
tipaskoniketcik 
kata oreritamok 
ke apitc 
actakaniwok 
kata 
kanawapatmok 
ke witcihikotcik.

Kata 
nataweritamok 
aniki ka 
tipaskoneketcik 
kecpin kitci 
actakaniwok 
aka kitci 
tipatcimonaniwok.

Aniki ka 
arimihiwetcik 
kokwetcimewok 
ka arimitakosiritci 
wipatcikan kecpin 
kitci actakaniwok 
aka kitci 
tipatcimonaniwok.

Kecpin aniki ka 
arimitakositcik 
nataweritamowate 
aka kitci 
tipatcimonaniwonik 
kecpin tca 
oreritamowate 
aniki ka 
tipaskoniketcik kata 
witamowakaniwok 
aniki ka takickakotcik.

Kecpin tca aniki ka 
arimitakositcik aka 
nataweritamowate 
niheriw aka kitci 
tipatcimonaniwonik 
kekotc niki 
tipaskonike iriniwok 
iteritamowate aka 
arimatc nama kata 
actakaniwoniw.

Iciticahikatew 
masinahikan 
arimitakosiwi
kamikok.

Kecpin aniki 
ka ki 
macihakaniwitcik 
kekotc ka ki 
wapaketcik e 
taciketcik e 
arimitakosinaniwok.

Kecpin AKA e 
taciketcik neta 
arimitakosiwikami
kok aniki ka ki 
macihakaniwitcik 
kekotc ka ki 
wapaketcik.



KA ACTERIK KE IRAKONAKANIWITCIK KA KI MACIHAKANIWITCIK KANATA

Kekwariw ka nosanehakik aniki 
tipaskonike iriniwok kitci ki actatcik aka 
kitci tipatcimonaniwonik ? 
Kecpin nihe e motemakak aka kitci tipatcimonaniwok 
aniki otci ka ki macihakaniwitcik kekotc aniki ka ki 
wapaketcik neta ka takickakotcik arimitakosiwiniw 
niki tca tipaskonike iriniwok kata nosanehamok ka 
ici nataweritamoritci aniheriw. Patam ni kirika kata 
nosanehikatew kotakahi kekwan ka ici tapitik neta 
orakonikewinik mitowi nihe : 

•	 Kitci arimitakosiwin icikwisk kitci icinakok acitc kitci 
kiskeritakok kaskina awik matci kitci icatc

•	 Kecpin e koctatikok kekwan otci aniki otci ka ki 
macihakaniwitcik kekotc ka ki wapaketcik kakotc anik 
neta ka otamirotcik arimitakosiwinik patahikatew 
kecpin kiskeritakosiwate wirakaniwate nte

•	 Kecpin e nataweritakok arimitakosiwinik 
kitci nakatawerimakaniwitcik aniki ka ki 
macihakaniwitcik kekotc ka ki wapaketcik kekotc 
neta ka otamirotcik arimitakosiwinik kekotc 
kitci miro nakatawerimakaniwitcik aka kitci 
mamacimakaniwitcik kekotc aka kitci mitciparik

•	 E itacterik kaskina awik kitci itotisketc kitci 
mamicitatak patahamowiniw kaie wirawaw 
kitci witcihiwetcik aniki ka ki macihakaniwitcik 
ka ki wapaketcik kekotc neta ka otamirotcik 
arimitakosiwinik

Nihe aka kitci tipatcimonaniwok matci 
ia ni meckotcitakaniwon kekotc kitci 
maninikatek ? 
Aniki ka ki macihakaniwitcik kekotc ka ki wapaketcik 
kekotc aniki k aotamirotcik neta arimitakosiwinik matci 
kata ki oreritamok aka aci kitci actatcik niheriw aka kitci 
tipatcimonaniwonik kekotc matci kitci atcitakaniwonik. 
Kecpin tca ni e icinakok patam kata witamowewok 
anihi ka arimihiweritci wipatcikan kaie patam kitci 
witcikatek wir tca naha ka arimihiwetc kata nataweritam 
wirawaw otci. Takon tca ko matci e iciwepasitcik aniki 
ka macihakaniwitcik kekotc ka ki wapaketcik kitci 
matcikonakik e ici witcihakaniwitcik kitci meckotcitatcik 
kekotc tekaci kitci maninakik niheriw aka kitci 
tipatcimonaniwok. 

Kecpin nihe arimitakosiwinik ici naheritake kitci 
meckotcitakniwoki kekotc kitci akitenikateki nihe ka ici 
nataweritcikatek. Kekotc ma niki arimitakosiwinik kata 
actawok kitci arimitakosinaniwonik kitci orocowetcik 
ke apitc ma actatcik kekotc kitci maninakik kekotc kitci 
meckotcitatcik 

Tan tca e icinakok nihe kekotc tan ke totcikatek e meckotcitakaniwok nihe aka kitci 
tipatcimonaniwok ?

Witamowak anihi arimitakosiwinik e 
meckotciparik kekotc e atcitakaniwok 
nihe aka kitci tipatcimonaniwok.

Kirike nihe aka kitci takickakemakak tan e itacterik 
awik opimatisiwinik aka kitci otamickakotc kecpin e 
katcictakaniwonik oticinikasowin aka kitci 
tipatcitcikaterik kekotc kitci meckotcitakaniwonik 
kekotc kitci maninikaterik.

Arimitakosiwin kata takon kecpin 
naheritakawe aniki arimisitakosiwinik 
ka otamirotatakik kitci katcictakani-
wonik oticinikasowin kecpin otamick-
akemakanike.

Nanakatcitawok niki arimitakosiwinik ka otamirot-
cik kecpin matci kitci meckotcitatcik kekotc kitci 
maninakik niheriw kitci kactciterik aka kitci tipatci-
monaniwonik awik otci.

Kaskina e kanawapatcikatek kecpin tca e meckot-
citakaniwok kekotc e maninikatek nihe aka kitci 
tipatcimonaniwok naha tca aka arimitakosihiwetc 
patam kata witamowew anihi ka arimihatc. 



AKA KITCI TIPATCITCIKATEK

Kekwan tca ka meckotciparik neta ka ki 
actakaniwok aka kitci tipatcimonaniwok ?
Ni apitc 26 namekosi pisimw 2023 ki atciparin neta 
irakonikewinik anihe otci aka kitci tipatcimonaniwok 
aniki otci ka ki macihakaniwitcik kekotc ka ki wapaketcik 
kekotc neta ka otamirotcik arimitakosiwinik. Wetci 
meckotciparik nihe otci:

•	 Kitci cikimakniwitcik kitci arimwetcik aniki ka ki 
macihakaniwitcik kitci kiskeritakositc ke apitc ma 
actakaniwok aka kitci tipatcimonaniwok

•	 Kitci mirakaniwitcik ka ki macihakaniwitcik kekotc 
ka ki wapaketcik kekotc neta ka otamirotcik 
arimitakosiwinik awocamec kitci petakositcik kitci 
tapwetakositcik kirika kitci kicteritakositcik tan kotc e 
icinakositcik

•	 Kitci minawatcitakaniwok ke meckotcitakaniwok 
kekotc ke maninikatek wewerita kitci nisitotakok 
kekwan wetci totcikatek kitci wetak e nosanehikatek

•	 Werita kitci witcikatek awik niheriw e takickakotc 
aka kitci tipatcimonaniwok e iciwepasitc matci kaie 
wir tipirawe kitci witak tan e icinakonik kekwan wetci 
icinakonik kitci nataweritak kitci witcihakaniwitc

•	 Werita kitci witcikaterik e ici wapatak naha ka ki 
macihiwetc kekotc naha ka ki macihakaniwitc aka 
nihe soka kitci tapwetakok kitci maninikatek nihe aka 
kitci tipatcimonaniwok

•	 Werita kitci witcikatek tan nihe ke nosanehikatek 
nihe e kanawapatcikatek arimihiwewin aka kitci 
tipatcimonaniwok

•	 Kitci miro nakatawerimakaniwitcik ka ki 
macihakaniwitcik kekotc ka ki wapaketcik kekotc 
neta ka otamirotcik arimitakosiwinik e itetcik kitci 
kanaweritakik aka kitci tipatcimonaniwok aric peikon 
e wi tipatitakik kekwariw

Nihi ke ici meckotcitakaniwoki tecikotc kata 
motemakan anika kaskina ka actakaniwoki aka kitci 
tipatcimonaniwok nihe e kanawapatcikatek irakonikewin 
486.4 acitc 486.5 ka tatosinatek irakonikewin.

Awin ke ki kokwetcimakaniwitc awocamec 
e nantokiskeritcikatek ? 
Kecpin kir kekotc kotak awik e kiskerimatc e ki 
macihakaniwitc kekotc e ki patahak matci kata 
ki witcihakaniwiw. Kaskina wiec e aitaskamikak 
takon witcihiwewin aniki otci ka ki macihakaniwitcik 
kecpin nataweritamekwe kitci witcihikoiekw. Anihi ka 
masinatekik e ici witcihiwaniwok enko aniki k eki ici 
aimihakaniwitcik nte ka ici taciketcik pecotcik ka ici 
tacikeiekw.

Kecpin awocamec wi nanto kiskeritamane e icinakok 
ka actek ke ki ici witcihikoiin nihe ko Charte ka 
icinikatek kekotc wi mamicitatamane neta ici arimwekw 
le Bureau de l’ombudsman fédéral aniki otci ka ki 
macihakaniwitcik.

Witamakewin
Ohwe ka masinatek witcikemakan tan ka ki ici witcihikoiekw aniki otci ka ki macihakaniwitcik. Anihi tca witamakewin 
misiwe witcikatew nama ni wi tapickakemakan nihi tipaskonikewinik ka motemakaki. Ki wikosimitinan kitci 
nataweritamowatc arimitakosi iriniw kitci witcihisk nte ka ici apitcik ka witcihiwetcik arimitakosi iriniwok tawok kaie 
kotakahik ke ki witcihiskik tipaskonikewinik ka atoskectaketcik.

